
Convenio de colaboracion entre a Conselleria de Cultura, Educacion,
Formacion Profesional e Universidades da Xunta de Galicia e o Colexio
Profesional de Enxeiheria en Informatica de Galicia para a realizacion de

charlas de concienciacion do programa “Navega con rumbo”

MEMORIA XUSTIFICATIVA

A Directora Xeral de Ordenacién e Innovacion Educativa da Conselleria de

Cultura, Educacion, Formacion Profesional e Universidades,
DECLARA:

Que esta Conselleria de Cultura, Educacion, Formacion Profesional e
Universidades ten previsto formalizar co Colexio Profesional de Enxefieria en
Informdatica de Galicia para a realizacidn de actividades de difusion e formacion
do programa “Navega con rumbo” o instrumento convencional arriba referido
por un periodo de vixencia que abrangue dende o dia da sua sinatura ata o finais
do curso académico 2022-23, isto é o dia 31 de agosto de 2023, podendo ser
prorrogado expresamente por cursos académicos sucesivos, salvo denuncia
expresa dunha das partes asinantes e cunha notificacidn a outra de dous meses
de antelacion. O seu contido poderd ser modificado, por mutuo acordo das

partes, mediante a subscricion do oportuno acordo de modificacion.

Que o instrumento convencional ten por obxecto establecer as condiciéns da
colaboracién entre a Conselleria de Cultura, Educacion, Formacidon Profesional e
Universidades e o Colexio Profesional de Enxeferia en Informatica de Galicia
para a realizacién de actividades de difusidon e formacién do programa “Navega

con rumbo”.

Que existe converxencia de intereses entre as entidades asinantes en orden a

consecucion do obxecto referido.

Que o instrumento convencional que se pretende asinar se fundamenta no

seguinte:

Que a Conselleria é o departamento da Xunta de Galicia ao que lle
corresponden as competencias e funcions en materia de planificacion,
regulacion e administracion do ensino regrado en toda a sua extension, niveis,
graos, modalidades e especialidades, tal e como establece o o Decreto 119/2022,
do 23 de xufio, polo que se establece a estrutura orgdnica da Conselleria de

Cultura, Educacion, Formacion Profesional e Universidades.

Que a Conselleria ten encomendadas competencias para contribuir ao
desenvolvemento da sociedade da informacién nos centros educativos publicos.
Asi mesmo, é responsable da politica de fomento e coordinacién para a creacion
de programas destinados a facilitarlles aos centros docentes publicos os
recursos necesarios para o desenvolvemento adecuado de contornas virtuais de
dentro dunha estratexia de educacion dixital, con acciéns de formacion e

difusion cara & comunidade educativa.

Que a Lei organica 3/2020, do 29 de decembro, pola que se modifica a Lei
organica 2/2006, do 3 de maio, de educacion, insiste, no seu preambulo, na
necesidade de ter en conta o cambio dixital que se esta producindo nas nosas
sociedades e que forzosamente afecta & actividade educativa. O
desenvolvemento da competencia dixital non supon soamente o dominio dos
diferentes dispositivos e aplicacidns. O mundo dixital é un novo habitat no que a
infancia e a mocidade viven cada vez mais: nel aprenden, relacidnanse,
consumen, gozan do seu tempo libre. Co obxectivo de que o sistema educativo

adopte o lugar que lle corresponde no cambio dixital, incliese a atencion ao

desenvolvemento da competencia dixital dos e das estudantes de todas as
etapas educativas, tanto a través de contidos especificos como nunha

perspectiva transversal, e facendo fincapé na fenda dixital de xénero.

Que a Lei 4/201, do 30 de xuio, de convivencia e participacién da comunidade
educativa, abdrdase por primeira vez no plano lexislativo o tratamento de
situacions de acoso, partindo da definicion destas situacidons de acordo cos
criterios xeralmente admitidos pola comunidade pedagodxica, e inclie a
problematica derivada do mal ou inadecuado uso das novas tecnoloxias. Neste
sentido o programa “Navega con rumbo” estd alifiado na promocién do uso

responsable das novas tecnoloxias.

Que o Colexio ten entre os seus fins e funcidns a regulaciéon do exercicio,
promocion e mellora das actividades profesionais que engloban as enxefierias
en informatica e o fomento e promocién de actuacidéns relacionadas con este
sector profesional, entre as que se atopan a implantacién da sociedade de
informacién e das tecnoloxias da informacion en todos os ambitos da actividade
econdmica e social da Comunidade Auténoma de Galicia, entre os que se inclue

o0 ambito educativo.

En atencidn a estas consideracions, as duas institucions tefien a vontade sumar
os esforzos que realizan para mellorar e maximizar o uso dos recursos
educativos dixitais a disposicion do sistema educativo galego no marco da
Estratexia de Educaciéon Dixital 2030, manifestando que os intereses
converxentes das partes asinantes exclien o animo de lucro e non poden
satisfacerse axeitadamente mediante a celebracién dun contrato dos
contemplados na Lei 9/2017, do 8 de novembro, de Contratos do Sector Publico,

ou doutro instrumento alleo & natureza estritamente convencional.

En atencidén ao exposto, e a fin de dar cumprimento ao preceptuado no artigo
15.2. da Lei 1/2016, de 18 de xaneiro, de transparencia e bo goberno, estimase
xustificado o recurso a sinatura do convenio que se pretende, con exclusién

doutras figuras.

E para que conste, asinase esta memoria en Santiago de Compostela

Judith Fernandez Novoa

